
medo de que a vida se faga asi, pranto calado, e silenzo
noxento de intimidade murcha. A cruz dos camifios na sua
ialma isolada estalle a desgarrar as entranas. jQué duro
sangrar cando se quer! jEstar a morrer cando se deixa vivir!
iTer a morte nas mans cando nas mans frolecen todal-as
roseiras da vida!

Albifia € unha pombifia branca a tremer no oco aluarado
da xanela, saloucos fondos de door arrepian de medo os
peitos miudos que ninguén bicou. As estrelas choran luz de
vidro sobre dos seus cabelos soltos que danzan na brisa da
noite. Aluadetense pra vela chorar. jQuén poidera escorrentar
as angurias da sua ialma novina!

